
STATUTI I FAKULTETIT TË STUDIMEVE ISLAME NË PRISHTINË
I - DISPOZITAT E PËRGJITHSHME
Neni 1.
Fakulteti i Studimeve Islame (në tekstin e mëtejmë: Fakulteti) i Prishtinës është institucion edukativ-arsimor dhe mësimor-shkencor i pavarur.
Fakulteti punon dhe vepron me emrin “Fakulteti i Studimeve Islame i Prishtinës”.
Në Fakultet organizohet dhe zhvillohet veprimtaria edukativo-arsimore dhe mësimore-shkencore në gjuhën shqipe.
Selia e Fakultetit është në Prishtinë.
Neni 2
FSI është themeluar me vendimin nr.443 të “Kuvendit të Bashkësisë Islame të Republikës së Kosovës, datë 15.08.1992,” me detyrë që të përgatitë kuadra profesionale për realizimin e mësimit dhe të kryej punë e shërbime të tjera nga veprimtaria e vet arsimore-profesionale.
FSI ka filluar punën në vitin akademik 1992/93.

Neni 3.
Fakulteti ka vulën dhe emblemën.

Vula e Fakultetit ka formën e rrumbullakët, me tekstin (shqip, anglisht): “REPUBLIKA E KOSOVËS*Bashkësia Islame e Republikës së Kosovës*FAKULTETI I STUDIMEVE ISLAME - PRISHTINË”; “REPUBLIC OF KOSOVO*Islamic Community of Republic of Kosovo*THA FACULTY OF ISLAMIC STUDIES- PRISHTINË” ,dhe në mes ka mihrabin e stilizuar me Mus’haf të hapur dhe viti 1992.
Emblema e Fakultetit përmban mihrabin e stilizuar me Mus’haf të hapur dhe vitin 1992. Ngjyrat e emblemës janë: mihrabi ka ngjyrë të gjelbër, Mus’hafi ka ngjyrë të verdhë të errët.
Vula e dytë e rrumbullakët ka këtë tekst: “FAKULTETI I STUDIMEVE ISLAME * PRISHTINË”.
Vula kënddrejtë e protokollit ka këtë tekst:
“Bashkësia Islame e Republikës së Kosovës
Fakulteti i Studimeve Islame”
marrë në dorëzim _______ njësia organizative_____ nr. i protokollit ________
sasia ............____, vlera............... ____
Përmbajtja, forma dhe mënyra e përdorimit të vulave rregullohen me akt juridik të veçantë të FSI-së.
Vulat i mban dhe për to kujdeset sekretari i Fakultetit.
Neni 4.
Fakulteti është institucion i pavarur në cilësinë e personit juridik dhe vepron në pajtim me Kushtetutën e BIRK-ut, Ligjin për Arsimin e Lartë, Ligjin për Liritë dhe të drejtat fetare, me parimet e Islamit dhe me dispozitat e këtij Statuti.
Neni 5.
Fakulteti ka për qëllim:
- arsimimin, edukimin dhe përgatitjen e kuadrove profesionale e shkencore për nevojat e Bashkësisë Islame dhe të shoqërisë, në frymën e parimeve dhe të vlerave të Islamit;
- të kryejë dhe të zhvillojë punën pedagogjike dhe shkencore - kërkimore në Bashkësinë Islame po edhe në institucione, dhe, të afirmojë e të organizojë ndjekjen sistematike dhe shfrytëzi​min e arritjeve në shkenca islame dhe në shkenca të tjera;
- të kujdeset për kuadrot shkencore-mësimore;
- të sigurojë kushtet për hartimin e teksteve, të doracakëve dhe të dispensave për nevojat e mësimit;
- të sigurojë kushtet për përmirësimin e cilësisë së studimeve;
- t’u japë ndihmë profesionale e shkencore organeve dhe instituci​oneve të Bashkësisë Islame dhe institucioneve të tjera;
- të zhvillojë bashkëpunim me fakultetet islame dhe me institucio​ne e me asociacione të tjera shkencore-arsimore në vend dhe në Botën e Jashtme;
- të kujdeset për kulturën shëndetësore, higjieniko-teknike dhe fizike të studentëve si dhe për aktivitetin e tyre jashtëmësimor;
Neni 6.
Fakulteti gëzon autonominë akademike, administrative dhe financiare (në përputhje me Kushtetutën e BIRK-ut). Financimin e Fakultetit dhe mbikëqyrjen e përgjithshme të punës së tij e bën Kryesia e Bashkësisë Islame të Kosovës në bazë të nevojave reale të parashtruara nga FSI.

II - ORGANIZIMI I FAKULTETIT 
Këshilli mësimor-shkencor, dhe dekani.
1. Këshilli mësimor-shkencor

Neni 7.
Këshilli mësimor-shkencor është organi më i lartë i qeverisjes në Fakultet, të cilin e kryeson dekani për nga pozita.
Neni 8.
Këshilli mësimor-shkencor është organ profesional i Fakul​tetit, të cilin e përbëjnë mësimëdhënësit, bashkëpunëtorët, asistentët, përfaqësuesi i BIRK-ut, sekretari i Fakultetit dhe përfaqësuesi i studentëve të rregullt. 
Mandati i anëtarëve të KMSH-së është katër vjet.
Mandati i përfaqësuesit të studentëve është një vit.
Në KMSH do të ketë 11 anëtarë (6+1+1+1+1+1) .
Neni 9.
Këshilli mësimor-shkencor:
- nxjerr Planin dhe Programin e punës e të zhvillimit të Fakultetit dhe ndjek realizimin e tyre;
- nxjerr Statutin e Fakultetit dhe aktet e tjera normative;
- nxjerr Planin financiar të të hyrave dhe të dalave të Fakultetit;
- i jep propozime Kryesisë së BIK-së për themelimin dhe pushimin e marrëdhënies së punës të të gjithë punonjësve në Fakultet;
- propozon dy kandidatë për dekan;
- përcakton numrin e studentëve të rregullt dhe me korrespo​nde​ncë, që mund të regjistrohen gjatë një viti akademik.
- nxjerr Programin e punës shkencore-kërkimore;
- vlerëson rezultatet e punës mësimore dhe shkencore-kërkimore;
- formon dhe emëron komisionet për përparimin e mësimit, për punën shkencore-kërkimore, për tekste, për bibliotekë dhe për sigurimin e librave, për veprimtarinë botuese dhe për çështje të studentëve;
- bën zgjedhjen dhe rizgjedhjen e mësimdhënësve e të ba​shkëpu​në​torëve në titujt e njëjtë ose më të lartë;
- bën zgjedhjen e kandidatëve për studime pasuniversitare dhe për specializime në vend dhe në Botën e Jashtme.
Këshilli mësimor-shkencor punon në mbledhje dhe mund të ma​rrë vendime nëse janë të pranishëm së paku 2/3 e anëtarëve: ve​ndimet i merr me shumicën e votave të numrit të gjithmbarshëm të anëtarëve.
Neni 10.
Mbledhjet e Këshillit mësimor-shkencor mbahen së paku dy herë gjatë një semestri.
Dekani i Fakultetit thërret dhe udhëheq mbledhjet e Këshillit mësimor-shkencor.
Dekani i Fakultetit është i detyruar të caktojë mbledhjen e Këshillit mësimor-shkencor sipas kërkesës me shkrim të së paku 1/3 të anëtarëve të Këshillit brenda 10 ditësh.
Neni 11.
Anëtarët e Këshillit janë të detyruar të marrin pjesë në mbledhjet e Këshillit.
Nëse pengohen nga shkaqe objektive, kanë për detyrë që lidhur me këtë ta lajmërojnë dekanin me kohë.

Neni 12.
Për mbledhjet e Këshillit mësimor-shkencor procesverbalin e mban sektari i Fakultetit.
Procesverbalin e vërtetojnë dekani dhe procesmbajtësi, kurse e aprovon KMSH në mbledhjen vijuese.
2. Dekani
Neni 13.
Dekani organizon dhe udhëheq punën e Fakultetit, përfaqë​son Fakultetin te personat e tretë dhe është përgjegjës për ligjshmërinë e të gjitha punëve në Fakultet.
Neni 14.
Dekanin e emëron dhe e shkarkon, me propozimin e KSHM-së, Kryesia e Bashkësisë Islame të Republikës së Kosovës. 
Dekan zgjidhet mësimdhënësi me gradë shkencore.
Mandati i dekanit është katër vjet, me të drejtë rizgjedhjeje vetëm edhe për një mandat.
Procedura për zgjedhjen e dekanit fillon të paktën tre muaj para skadimit të mandatit.
Neni 15.
Prodekanin e zgjedh KMSH, sipas propozimit të Dekanit.
Prodekan zgjidhet një nga mësimdhënësit e Fakultetit.
Mandati i prodekanit është katër vjet, me të drejtë rizgjedhjeje vetëm edhe për një mandat. 

Neni 16.
Në kuadër të kompetencave, dekani:
1. udhëheq Fakultetin në të gjitha punët e rregullta;
2. thërret mbledhjet e Këshillit mësimor-shkencor dhe i udhëheq ato;
3. kujdeset për zbatimin me kohë të vendimeve të Këshillit më​si​mor-shkencor dhe është përgjegjës për ligjshmërinë e të gjitha punëve në Fakultet dhe të organeve të tij;
4. është urdhërdhënës i zbatimit të Planit financiar të Faku​ltetit;
5. nënshkruan diplomat e studentëve dhe dokumente të tjera;
6. bën promovimin e studentëve të diplomuar;
7. përgatit raportin mbi realizimin e Programit të punës së mësimdhënësve dhe ia paraqet KMSH-së;
8. mbikëqyr kryerjen me rregull të detyrave të punës të personelit mësimor e të personelit tjetër;
9. lejon mungesën dhe udhëtimet zyrtare të punonjësve të Fakultetit;
10. vendos lidhur me parashtresat e studentëve në shkallën e parë;
11. ushtron funksionin e redaktorit përgjegjës të të gjitha botimeve të Fakultetit;
12. inicion procedurën disiplinore ndaj studentëve, mës​imdhënë​sve dhe punonjësve të administratës.

3. Sekretariati dhe Shërbimi profesional
Neni 17.

Punët administrative në Fakultet i udhëheq sekretari.
Sekretarin e propozon KMSH, sipas konkursit dhe e aprovon Kryesia.
Sekretar zgjidhet personi që ka kryer Fakultetin, mundësisht Juridik, por që më parë të ketë kryer medresenë dhe që di gjuhën arabe dhe një gjuhë tjetër botërore.
Sekretari i Fakultetit kujdeset për përgatitjen e punës së Këshillit mësimor-shkencor si dhe për tubimin e materialeve të nevojshme dokumentuese që duhen për marrjen e vendimeve.
Sekretari merr pjesë në mbledhjet e Këshillit mësimor-shkencor dhe mban procesverbalin.
Sekretari udhëheq punët administrative-juridike, mban korres​pondencën zyrtare dhe përgatit vendimet që merr dekani.
Neni 18.
Shërbimi profesional i Fakultetit kryen punët e shërbimit të studentëve, punët financiare, të kontabilitetit, të bibliotekës e të arkivit dhe punët ekonomiko-teknike të Fakultetit.
Shërbimin profesional e udhëheq sekretari i Fakultetit.

III – MËSIMDHËNËSIT DHE BASHKËPUNËTORËT
Neni 19.
Mësimdhënësit zgjidhen në titujt: ligjërues, ligjërues i lartë, docent, profesor inordinar dhe profesor ordinar.
Bashkëpunëtorët zgjidhen në titull, asistent dhe lektor.
Neni 20.
Kushtet për zgjedhjen e mësimdhënësve:
- për ligjërues: shkalla shkencore e magjistrit ose punime profesionale të botuara ekuivalente;
-  për ligjërues i lartë: shkalla shkencore magjistër, përvojë e gjatë në mësimdhënie ose botime shkencore;
-  për docent: shkalla shkencore doktor shkence, punime shkencore të botuara në revista dhe në përmbledhje shkencore profesionale;
- për profesor inordinar: shkalla shkencore doktor shkence, një libër ose monografi e botuar, një numër punimesh shkencore të botuara në revista e në përmbledhje shkencore dhe rezultate të dëshmuara në punën mësimore;
- për profesor ordinar: shkalla shkencore doktor shkence, libra dhe punime të botuara shkencore, të cituara në literaturën profesionale, kontribut në zhvillimin dhe afirmimin e sferës shkencore dhe profesionale me të cilën merret, dhe kontribut në ngritjen e punës mësimore e shkencore.
Neni 21.
Mësimdhënësi zgjidhet për një ose dy lëndë mësimore ose për një sferë të ngushtë mësimore.
Neni 22.
Kushtet për zgjedhjen e bashkëpunëtorëve:
- për asistent: master ose fakulteti i kryer me notën mesatare të paktën 8 dhe njohja e gjuhës arabe dhe e një gjuhe tjetër botërore;
- për lektor: magjistër, master ose fakulteti i kryer (drejtimi i filologjisë dhe gjuhën përkatëse mundësisht ta ketë gjuhë amtare).
Bashkëpunëtorët zgjidhen për një fushë të ngushtë shkencore ose për një a dy lëndë mësimore.

Neni 23.

Për mbajtjen e ligjëratave të veçanta në tema të caktuara, mund të angazhohen ligjërues jashtë personelit të rregullt mësimor, që janë afirmuar në lëmin shkencor përkatës.

Për angazhimin e ligjëruesve nga paragrafi paraprak, vendos dekani, në bazë të propozimit të mësimdhënësve të lëndëve të caktuara ose të Këshillit mësimor-shkencor.

Neni 24.

Mësimdhënësit kanë këto të drejta dhe detyrime:

- të mbajnë ligjërata sipas Planit dhe programit të miratuar, të bëjnë vlerësimin e njohurive dhe të mbikëqyrin hartimin e eseve dhe të punimeve të seminarit e të diplomës të studentëve;
- të merren me punë kërkimore-shkencore;
- të hartojnë dispensa ose tekste për lëndët për të cilat janë zgjedhur;
- të kujdesen për ngritjen e kuadorve të reja mësimore dhe kërkimore-shkencore;

- të caktojnë programin e punës të asistentëve e të lektorëve dhe të mbikëqyrin realizimin e tij;
- të kryejnë punë të tjera që janë të lidhura me procesin mësimor;
- të nxisin dhe të ndihmojnë aktivitetin e studentëve në të gjitha sferat e procesit mësimor dhe të mbajnë evidencën lidhur me kryerjen e detyrimeve;
- në fund të çdo viti akademik t’i paraqesin dekanit raport për punën e tyre.
Neni 25.
Bashkëpunëtorët kanë këto të drejta dhe detyrime:
- t’u ndihmojnë mësimdhënësve të lëndëve për të cilat janë zgjedhur, në zhvillimin e mësimit, në hartimin dhe në mbrojtjen e punimeve të seminarit etj.;
- t’i mbajnë ushtrimet në mënyrë të pavarur;
- të përparojnë në pikëpamje profesionale, d.m.th. të arrijnë shkallën përkatëse shkencore;
- në fund të çdo viti akademik t’i paraqesin dekanit raport për punën e tyre.
Neni 26.
Një mësimdhënës nuk mund të zgjidhet për më shumë se dy lëndë që nuk janë të ngjashme, dhe as që mund të ngarkohet me një numër më të madh të ligjëratave se një normë e gjysmë (6+3).
Bashkëpunëtorët nuk mund të marrin përsipër jashtë Faku​tetit ndonjë punë, e cila do të pengonte kryerjen e detyrimeve të rregullta të punës.
Për çdo angazhim të përhershëm të bashkëpunëtorëve jashtë Fakultetit, është i detyrueshëm pëlqimi i dekanit.

Neni 27.
Të gjitha aktivitetet e veta mësimore dhe jashtëmësimore lidhur me Fakultetin, mësimdhënësit dhe bashkëpunëtorët i kr​yejnë në kuadër të javës 42-orëshe. Norma javore për mësimdhënësit është 6 orë mësimi; për bashkë​punë​torët-asistentët 8-10 orë, kurse për lektorin 10-12 orë. Lidhur me këtë duhet të kihet parasysh ngarkimi sa më i barabartë i të gjithë mësimdhënësve, duke u bazuar në numrin e ligjëratave dhe në aktivitetet e tjera mësimore-shkencore.

Mësimdhënësit dhe bashkëpunëtorët janë të detyruar që ora​rin e punës nga paragrafi paraprak ta kalojnë në vendin e punës, në qoftë se natyra e punës nuk kërkon ndryshe.

Neni 28.
Asistenti zgjidhet për katër vjet dhe mund të rizgjidhet. Asistentit që nuk do të rizgjidhet, për mungesë rezultatesh shkencore, do t’i pushojë marrëdhënia e punës brenda një viti nga dita e nxjerrjes së vendimit për moszgjedhjen, nëse Fakulteti nuk ka mundësi ta caktojë në punë të tjera përkatëse.

Lektori zgjidhet për 4 vjet dhe mund të rizgjidhet.

Mësimdhënësit zgjidhen për pesë vjet dhe mund të rizgjidhen në të njëjtin titull ose në titull më të lartë.

Profesori ordinar zgjidhet për kohë të pacaktuar.
Neni 29.
Zgjedhjen e mësimdhënësve në të njëjtin titull ose në titull më të lartë e bën Këshilli mësimor-shkencor.
Procedurën për zgjedhjen dhe rizgjedhjen e mesimdhënësve në të njëjtin titull ose në titull më të lartë e inicion dekani në bazë të dokumentacionit zyrtar të Sekretariatit të Fakultetit, të paktën 6 muaj para skadimit të afatit për të cilin është zgjedhur mësim​dhënësi.
Këshilli mësimor-shkencor cakton komisionin nga radhët e mësimdhënësve me titull të njëjtë ose më të lartë, për të cilin zgjidhet kandidati.
Shumica e anëtarëve të komisionit duhet të jenë nga fusha e ngushtë shkencore për të cilën zgjidhet kandidati.
Kandidati ka të drejtë të paraqesë ankesë lidhur me përbërjen e komisionit nga paragrafi paraprak
Ankesa i drejtohet KMSH-së brenda tetë ditësh nga dita e marrjes së njoftimit lidhur me përbërjen e komisionit.
Vendimi i KMSH-së është definitiv.
Neni 30.
Asistentëve dhe mësimdhënësve që punojnë në hartimin e punimeve të magjistraturës e të doktoratës, Fakulteti do t’ua heqë shpenzimet e studimeve pasuniversitare, të mësimit e të konsultimeve, dhe do t’u japë ndihmë të veçantë të njëhershme në të holla për hartimin e tezës dhe për mbrotjen e saj. E drejta e ndihmës për hartimin e punimeve të magjistraturës e të doktoratës fitohet nga dita e aprovimit të temës nga KMSH.

Të drejtën e ndihmës për mbrojtjen e tezës së magjistraturës e të doktoraturës kandidati e fiton ditën e dorëzimit të njoftimit lidhur me mbrojtjen publike të tezës.

Vendimin për ndihmën nga paragrafi paraprak e merr Këshilli mësimor-shkencor, ndërkaq shuma caktohet me Rregulloren mbi sistematizimin e vendeve të punës dhe të ardhurat.

Neni 31

Me qëllim të përfundimit të punës së magjistraturës (ose masterit), Këshilli mësimor-shkencor mund t’i lejojë bashkëpunëtorit pushim me pagesë deri tre muaj, ndërsa me qëllim të përfundimit të disertacionit të doktoraturës deri një vit akademik.

Neni 32.

Mësimdhënësi mund të konkurrojë për ndonjë bursë të vendit ose të jashtme për punë kërkimore-shkencore.

Që të ketë të drejtë shfrytëzimi të pushimit nga paragrafi paraprak, kandidati është i detyruar të sjellë projektin e kërki​meve, ndërsa pas skadimit të pushimit, t’i paraqesë dekanit raport lidhur me realizimin e atij projekti.

Për qëndrim studimi dhe për të mbaruar ndonjë punim me karakter monografik ose për të hartuar ndonjë tekst me interes për Fakultetin, Këshilli mësimor-shkencor mund t’i lejojë mësimdhënësit push​im me pagesë deri në gjashtë muaj gjatë vitit akademik brenda një periudhe të rizgjedhjes, me kusht që gjatë këtij pushimi Fakulteti të sigurojë zëvendësimin.

Profesorëve ordinarë u takon e drejta e pushimit me pagesë deri 12 muaj pas gjashtë vjetësh punë në këtë titull, për kërkime shkencore.
IV - STUDENTËT
Neni 33.
Statusi i studentit fitohet me regjistrimin në vitin e parë të studimeve.
Regjistrimi bëhet në bazë të konkursit.
Të drejtë pjesëmarrjeje në konkurs kanë kandidatët që kanë kryer ndonjë shkollë të mesme islame dhe ata që kanë kryer gjimnazin.
Të drejtë pjesëmarrjeje në konkurs kanë edhe shtetasit e huaj me arsimim të mesëm përkatës.
Neni 34.
Konkursi për regjistrimin e studentëve në vitin e parë të studimeve përmban:
1. numrin e kandidatëve për regjistrim në cilësinë e studentëve të rregullt dhe me korrespondencë;
2. bazat dhe kriteret për përcaktimin e radhës së pranimit të kandidatëve për regjistrim (suksesi në shkollën e mesme dhe në provimin pranues);
3. mënyrën e verifikimit të njohurive e të aftësive të kandidatit për studime;
4. kohën e verifikimit të njohurive e të aftësive të kandidatit për studime;
5. organet kompetente dhe procedurën e mbrojtjes së të drejtave të kandidatëve që nuk janë pranuar në studime;
6. kohën e regjistrimit të kandidatëve të pranuar.
Elementet e konkursit i përcakton Këshilli mësimor-shkencor.
Konkursi për regjistrimin e studentëve në vitin e parë të studimeve shpallet në mjetet përkatëse të informimit të Bashkë​sive Islame dhe në shtypin ditor.
Neni 35.
Kushtet e tjera dhe afati për paraqitjen e dokumenteve, provimi plotësues dhe kualifikues, shpallja e rezultateve të provimeve dhe afati për regjistrim në vitin e parë të studimeve, caktohen me Konkursin për regjistrimin e studentëve në vitin e parë të studimeve për çdo vit akademik.
Nëse në afatin e parë të konkursit nuk plotësohet numri i paraparë i studentëve të rinj për regjistrim në këtë Fakultet, konkursi do të përsëritet.
Regjistrimin e studentëve e bën Shërbimi i studentëve i Fakultetit.
Neni 36.
Ranglista e kandidatëve për regjistrim në vitin e parë të studimeve mund të kontestohet duke iu drejtuar me ankesë dekanit të FSI-së, i cili duhet të vendosë përkitazi me ankesën e kandidatit në afat prej dy ditësh nga dita e kontestimit të rangli​stës.
Ndaj aktvendimit të dekanit të FSI-së, kandidati i pakënaqur mund t’i parashtrojë ankesë Këshillit mësimor-shkencor të Fakultetit brenda tri ditësh nga dita e marrjes së aktvendimit.
Kundër aktvendimeve të organeve të FSI-së, studenti ka të drejtë t’i drejtohet me ankesë Kryesisë së BI-së të Republikës të Kosovës brenda tetë ditësh nga dita e marrjes së aktvendimit.
Neni 37.
Studentët e fakulteteve islame teologjike në Botën e Jashtme mund të kalojnë/ të regjistrohen në këtë Fakultet pa provim pranues, në qoftë se kanë kryer me sukses vitin paraprak në Faku​ltetin nga i cili vijnë. Provimet e dhëna në Fakultetet nga të cilat vijnë, do t’u njihen, me kusht që Këshilli mësimor-shkencor të konstatojë se programet e atyre lëndëve u përgjigjen programeve të Fakultetit. Në të kundërtën, duhet të japin provime plotë​suese.
Neni 38.

Kandidatët që i plotësojnë kushtet për regjistrim, mund të regjistrohen si studentë të rregullt ose me korrespondencë. Studentët gjatë vitit akademik nuk mund të ndërrojnë statusin.
Neni 39.
Studenti i FSI-së mund të kalojë nga studimet e rregullta në studime me korrespondencë, dhe anasjelltas, në fillim të vitit akademik.
Sipas kërkesës së studentit, vendimin për kalim e merr Kësh​illi mësimor-shkencor, në pajtim me kushtet dhe kriteret e përcaktuara me aktet e përgjithshme normative të Fakul​tetit.
Kalimi nga studimet me korrespondencë në studime të rregu​llta në vitin e parë të studimeve bëhet në kuader të numrit të paraparë me konkurs për regjistrim.
Studenti i FSI-së mund të ndërrojë vetëm një herë statusin e studentit në këtë Fakultet.
Neni 40.
Vitin akademik studenti e fillon duke u regjistruar në semestrin dimëror.
Studenti i rregullt regjistron semestrin veror, nëse më parë ka vërtetuar semestrin dimëror.
Studenti me korrespondencë dhe studenti i rregullt, i cili përsërit vitin, regjistron të dy semestrat përnjëherë në fillim të vitit akademik.
Neni 41
Studenti i fakulteteve të tjera ekuivalente i cili dëshiron të kalojë në studime në këtë Fakultet, duhet të parashtrojë kërkesë për kalim. Kër​kesës duhet t’i bashkëngjesë certifikatën e notave dhe vërteti​min se statusi i studentit nuk i ka pushuar në bazë të vendimit të komisionit disiplinor nga institucioni i shkollimit të lartë prej të cilit bën kalimin në FSI dhe indeksin.

Studenti nga alineja 1 e këtij neni, pasi t’i lejohet kalimi në FSI nga Këshilli mësimor-shkencor, është i detyruar të sjellë dokumentet e parapara me konkurs për regjistrim, si: fletëçregjistrimin nga institucioni ku ka studjuar me parë, indeksin dhe vërtetimin se nuk i ka pushuar statusi i studentit në bazë të vendimit të komisionit disiplinor.

Nëse ka dallime në planet dhe programet mësimore të Fakultetit dhe të institucionit të shkollimit të lartë prej nga vjen kandidati, studenti është i detyruar t’i japë lëndët, përkatësisht pjesën e lëndëve si diferencë nga ato përmbajtje mësimore që nuk i ka dhënë, përkatësisht që nuk i janë njohur, sipas viteve të studimeve të shënuara në Statutin e FSI-së, deri në fund të vitit akademik.

Vendimin nga alinetë 1 e 2 të këtij neni, në bazë të propozimit të Këshillit të degës mesimore, e merr dekani.

Neni 42.

Të drejtë regjistrimi, përkatësisht kalimi, pa provim plotësues dhe kualifikues, kanë të gjithë kandidatët, të cilët kanë kryer ndonjë fakultet të ngjashëm me këtë.

Nëse studenti nuk ka dhënë asnjë provim në institucionin e shkollimit të lartë nga i cili kalon në këtë Fakultet, nuk i lejohet kalimi, por mund të paraqitet në konkurs për regjistrim.
Neni 43.

Studentët e rregullt kanë të drejtë dhe janë të detyruar që t’i frekuentojnë rregullisht ligjëratat, seminaret dhe ushtrimet në të gjitha lëndët e parashikuara me Planin dhe programin mësimor në vitin në të cilin janë regjistruar.

Studentët me korrespondencë janë të liruar nga këto detyra.
Neni 44.
Studentët janë të detyruar që semestrat dhe vitet t’i regjistrojnë sipas radhës në të gjitha lëndët, në të cilat në atë semestër ose vit, mbahen mësimi, seminaret dhe ushtrimet.
Kusht për vërtetimin e semestrit është vijimi i rregullt i mësimit dhe i ushtrimeve, që vërtetohet me nënshkrimet e më​simdhënësve e të bashkëpunëtorëve në indeks.

Studenti nuk mund të regjistrohet në semestrin ose vitin e ardh​shëm nëse nuk e ka të vërtetuar semestrin ose vitin paraprak.
Neni 45.
Regjistrimi i semestrit dimëror, përkatësisht i vitit të ri akademik, bëhet nga 1-10 tetor, kurse vërtetimi i këtij semestri dhe regjistrimi i semestrit veror bëhet prej datës 10 deri më 20 janar, ndërsa vërtetimi i semestrit veror bëhet prej datës 25 maj deri më 5 qershor.
Studentët e pranuar në vitin e parë, regjistrohen brenda 10 ditësh pas pranimit.
Këto afate mund të ndryshojnë në varësi nga festa e Rama​zanit dhe e Bajrameve.
Studenti nuk mund t’i shtrohet provimit në afatin e janarit pa vërtetuar semestrin dimëror, kurse në afatin e qershorit pa vërtetuar semestrin veror.
Neni 46.
Studentit të rregullt do t’i vërtetohet semestri nëse e ka të vërtetuar vijimin e ligjëratave, të ushtrimeve dhe të formave të tjera të mësimit, të cilat sipas këtij Statuti dhe akteve të tjera të përgjithshme normative të këtij Fakulteti, është i detyruar t’i vijojë.
Studentit i vërtetohet semestri pa nënshkrimin e një mësim​dhënësi nga një lëndë mësimore.
Studentit, i cili nuk i ka dy nënshkrime nga mësimdhënësit, i vërtetohet semestri me kusht që, brenda afatit të caktuar nga mësim​dhënësist e lëndëve përkatëse, të marrë nënshkrimet për ato lëndë.
Përjashtimisht nga alineja 1 e këtij neni, studentit do t’i vërtetohet semestri, në qoftë se paraqet prova të arsyeshme si: sëmundja, dërgimi në përvetësimin e diturive nga FSI ose nga Kryesia, ushtrime ushtarake, ushtrime kulturore, artistike, gara kuranore etj.. Për këtë vendos dekani i FSI-së, përkatësisht personi që e autorizon ai.
Neni 47.
Regjistrimin dhe vërtetimin e semestrit e bën Shërbimi për çështje të studentëve i FSI-së.
Të dhënat për regjistrimin dhe vërtetimin e semestrit shënohen në librat përkatës për studentë.
Studentit, me kërkesën e tij, i jepet certifikata për regjistrimin dhe vërtetimin e semestrit.
Neni 48.
Studenti, i cili nuk e ka regjistruar semestrin, humb statusin e studentit.
Studenti i rregullt, që nuk e ka vërtetuar semestrin, nuk mund t’i japë provimet e atij semestri, përkatësisht të atij viti.
Neni 49.
Studenti ka për detyrë që gjatë vitit II dhe III akademik të hartojë dhe të mbrojë me sukses nga një punim seminari në lëndët: Hadith, Fikh ose Akaid (viti II) dhe Akaid, Tefsir ose Gjuhë Arabe (viti III).
Mësimdhënësi, me nënshkrimin e tij në indeks, vërteton se studenti ka hartuar dhe ka mbrojtur me sukses punimin e seminarit.
Pa vërtetimin nga paragrafi paraprak, studentit nuk do t’i vërtetohet viti.
Neni 50.
Studenti e fiton të drejtën për t’iu shtruar provimeve në secilën lëndë pasi t’i përmbushë detyrimet e përcaktuara me këtë Statut si dhe ndaj akteve të tjera të përgjithshme normative të BIK-së.
Neni 51.
Studentët e rregullt regjistrohen në semestrin e tretë, të pestë dhe të shtatë, nëse me afatin e provimeve të tetorit i japin të gjitha provimet e vitit paraprak.
Përjashtimisht, studentëve të rregullt do t’u lejohet regjistrimi i mëvonshëm në vitin e ardhshëm, nëse nga viti paraprak i kanë mbetur pa dhënë vetëm 3 provime, me kusht që ato t’i japin me sukses në afatin e jashtëzakonshëm të nëntorit.

Nëse studenti i rregullt nuk jep qoftë edhe vetëm një provim nga ato që i kanë mbetur, as në afatin e nëntorit, do ta përsërisë regjistrimin në të njëjtin vit të studimeve me statusin e studentit të rregullt ose me korrespondencë.

Studentët me korrespondencë mund të regjistrojnë vitin e dytë, të tretë dhe të katërt pasi të kenë dhënë të gjitha provimet ose, e shumta, pa tri provime të dhëna të vitit paraprak.
Neni 52.
Studentët e rregullt, të cilët nuk i plotësojnë kushtet për regjistrimin në vitin e ardhshëm, përsërisin regjistrimin në të njëjtin vit dhe janë të detyruar që në indeks t’i shënojnë lëndët dhe t’i frekuentojnë mësimet në lëndët, provimet e të cilave nuk i kanë dhënë.
Neni 53.
Çdo student mund të kërkojë të çregjistrohet nga FSI.
Vendimin për çregjistrim e merr dekani i FSI-së.
Me rastin e çregjistrimit studentit i kthehen dokumentet që i ka dorëzuar kur është regjistruar, bashkë me fletçregjistrimin, nëse i ka kryer obligimet ndaj këtij Fakulteti.
Fletëçregjistrimi duhet të përmbajë të dhëna për: numrin e semestrave të regjistruar e të vërtetuar, provimet e dhëna duke i shënuar edhe notat, si dhe të dhënat për masën disiplinore, nëse i është shqiptaur nga komisioni përkatës.
Dosja e çdo studenti të çregjistruar, studentit i shkruhet në indeks, me shënimin zyrtar për çregjistrimin.
Neni 54.
Studentit që çregjistrohet Shërbimi për çështje të studentëve, ia anulon fletëregjistrimin.
Studenti i çregjistruar nuk mund të regjistrohet përsëri në Fakultet në të njëjtin vit akademik.
Neni 55.
Studentët kanë edhe këto të drejta ose detyrime:
1. të hyjnë në kolokuime dhe në provime në të gjitha lëndët në afatet e parashikuara me Statut;
2. t’u drejtohen për ndihmë gjatë punës mësimdhënësve dhe asistentëve;
3. të shfrytëzojnë fondin e librave, të bibliotekës së Fakultetit dhe të institucioneve të tjera të Bashkësisë Islame;
4. të marrin pjesë, nëpërmjet përfaqësuesve, në punën e organeve të qeverisjes në Fakultet;
5. të falin namazin me xhemat nëse gjenden në Fakultet në kohën e faljes së namazeve të caktuara;
6. të ruajnë prestigjin e Fakultetit dhe dinjitetin e vet me sjellje shembullore dhe me veshje të përshtatshme;
7. të ruajnë pasurinë e Fakultetit;
8. të kryejnë me rregull detyrimet e Ramazanit.
Neni 56.
Me qëllim të realizimit të të drejtave të veta dhe të zhvillimit të pavarësisë e të përgjegjësisë, studentët mund të themelojnë organizatën e tyre.
Organizata ka rregullat e veta, që i miraton KMSH i Fakultetit.
Organizata e studentëve e Fakultetit mund t’u paraqesë organeve kompetente mendime dhe propozime për çështje më interes për punën dhe zhvillimin e Fakultetit.
Puna e organizatës zhvillohet nën mbikëqyrjen e dekanit.
Neni 57.
Statusi i studentit pushon:
1. kur të diplomojë;
2. kur të çregjistrohet nga Fakulteti;
3. nëse nuk i ka dhënë provimet e vitit përkatës të studimeve gjatë dy viteve akademike (studenti i rregullt), kurse gjatë tri viteve akademike (studenti me korrespondencë); 
4. nëse dënohet me burgim për vepra penale, të cilat në të njëjtën kohë paraqesin edhe shkelje të normave islame të sjelljes;
5. nëse i shqiptohet masa disiplinore e përjashtimit nga Fakulteti.
Personi të cilit i ka pushuar statusi i studentit në bazë të pikës 5, mund të fitojë sërish statusin e studentit në bazë të pikës 3, për shkak të ndonjë sëmundjeje të gjatë e të rëndë ose për shkaqe të tjera të arsyeshme. Dekani, me propozimin e Këshillit mësimor-shkencor, mund t’ia vazhdojë statusin e studentit për një kohë të caktuar.

Neni 58.
Studentit që diplomon në këtë Fakultet, i jepet diploma e shkallës së kryer të arsimimit universitar islam dhe ai fiton titullin e profesorit të mësimeve islame.
Diplomën e nënshkruajnë kryetari i Kryesisë së Bashkësisë Islame të Republikës të Kosovës dhe dekani i Fakultetit, dhe ajo vërtetohet me vulën e Fakultetit.
Neni 59.
Të drejtat dhe detyrimet e studentit pushojnë për sa kohë që të gjendet në shërbimin ushtarak dhe në pushimin e lehonisë.
Fakulteti mund t’i lejojë studentit, me kërkesën e tij, që, për shkaqe të arsyeshme, t’i pushojnë të drejtat dhe detyrimet për një kohë të caktuar, por jo më shumë se një vit.
Studenti të cilit nuk i pushojnë të drejtat dhe detyrimet në pajtim me paragrafët paraprakë dhe i cili brenda afatit të caktuar nuk e regjistron vitin e ardhshëm të studimeve, ose nuk e përsërit regjistrimin në të njëjtin vit të studimeve, barazohet me studentin që është çregjistruar nga Fakulteti.

V – VEPRIMTARIA MËSIMORE DHE KËRKIMORE-SHKENCORE
Organizimi i studimeve
Neni 60.
Në Fakultet organizohen studimet universitare dhe pasuniversitare.
Studimet universitare zgjasin katër vjet dhe organizohen patjetër për studentë të rregullt.
Studimet zhvillohen sipas Planit dhe programit mësimor të Fakultetit.
Në Fakultet, sipas nevojës, mund të organizohen grupe përkatëse - degë (programe mësimore).
Neni 61.
Mësimi në Fakultet zhvillohet për studentët e rregullt përmes ligjëratave, seminareve, ushtrimeve, konsultimeve, punës me mentorin, praktikës profesionale, ekskursioneve dhe verifikimit të njohurive
Procesi mësimor-shkencor në Fakultet organizohet për të ngjallur një aktivitet, pavarësi e pjesëmarrje sa më të madhe të studentëve në të gjitha format e mësimit.
Neni 62.
Puna mësimore për studentët me korrespondencë përfshin ligjëratat, ushtrimet, seminaret, konsultimet dhe verifikimet e kohepaskohshme të njohurive.
Neni 63.
Mësimi në Fakultet zgjat katër vite akademike, domethënë tetë semestra, kurse zhvillohet sipas Planit dhe programit të caktuar.
Plani dhe programi mësimor për lëndët fetare përcaktohet në pajtim me shkencën islame të drejtimit EHLI SYNNET, me parimet dhe me dispozitat e Sheriatit, kurse për lëndët e tjera në pajtim me arritjet në disiplinat shkencore përkatëse.
Neni 64.
Plani dhe programi mësimor janë pjesë e këtij Statuti, me sa vijon:
PLANI I RI I LËNDËVE MËSIMORE NË FSI SIPAS KARTËS SË BOLONJËS
Semestri –I
	Nr. 
	Lënda: 
	Orët:

	1.
	Kur’an 
	2+1

	2.
	Hyrje në shkencat e Kur’anit
	2+1

	3.
	Terminologjia e hadithit 
	2+1

	4.
	Bazat e besimit – Akaidi
	2+1

	5.
	Fik’h – Ibadat
	2+2

	6.
	Fonetika dhe morfologjia e gjuhës arabe
	2+1

	7.
	Gjuhë shqipe
	2+0

	TOTALI I ORËVE
	20


Semestri –II
	Nr. 
	Lënda: 
	Orët:

	1. 
	Kur’an 
	1+1

	2. 
	Sintaksa e gjuhës arabe
	2+1

	3. 
	E drejta familjare sipas jurisprudencës Islame
	2+1

	4. 
	Sire
	2+0

	5. 
	Histori e së drejtës së Sheriatit
	2+0

	6. 
	Gjuhë shqipe
	2+0

	7. 
	Akaid 
	2+1

	
	TOTALI I ORËVE
	17


Semestri –III
	Nr.
	Lënda: 
	Orët:

	1. 
	Kur’an 
	1+1

	2. 
	Pozita e Synnetit
	2+1

	3. 
	Gjuhë arabe
	2+1

	4. 
	Metodoligjia e tefsirit
	2+1

	5. 
	Gjuhë angleze I
	1+1

	6. 
	Histori islame
	2+0

	7. 
	Da’ve 
	2+0

	
	TOTALI I ORËVE
	17


Semestri –IV
	Nr. 
	Lënda: 
	Orët:

	1. 
	Kur’an
	1+1

	2. 
	Gjuhë arabe 
	2+1

	3. 
	Akaid (fraksionet në Islam)
	2+1

	4. 
	Letërsi shqipe
	2+0

	5. 
	Gjuhë anglez II
	1+1

	6. 
	Hyrje në qytetërimin islam
	2+0

	7. 
	Histori Islame
	2+0

	 
	TOTALI I ORËVE
	16


Semestri –V
	Nr. 
	Lënda:
	Orët:

	1. 
	Kur’an 
	2+1

	2. 
	Fik’hu muamelat 
	2+1

	3. 
	Histori krahasimtare e feve
	2+0

	4. 
	Filozofia islame klasike I
	2+0

	5. 
	Gjuhë arabe 
	2+1

	6. 
	Usuli-Fik’h
	2+0

	7. 
	Pasqyrë e kulturës dhe qytetërimit islam
	2+1

	
	TOTALI I ORËVE
	18


Semestri –VI
	Nr. 
	Lënda: 
	Orët:

	1. 
	Fik’hul ukubat – e drejta penale në Islam
	2+1

	2. 
	Shkollat klasike të tefsirit
	2+1

	3. 
	Gjuhë arabe 
	2+1

	4. 
	Gjuhë osmane – zgjedhore
	2+1

	5. 
	Gjuhë turke – zgjedhore 
	2+1

	6. 
	Filozosi islame bashkëkohore II
	2+0

	7. 
	Trashëgimi dhe vakëfe
	2+1

	 
	TOTALI I ORËVE
	20


Semestri –VII
	Nr. 
	Lënda:
	Orët: 

	1. 
	Shkrimi akademik 
	2+0

	2. 
	Etika islame
	2+0

	3. 
	Gjuhë arabe 
	2+0

	4. 
	Tekste shqipe me alfabet arab
	1+1

	5. 
	Hadithe tematike 
	2+1

	6. 
	Sheriati dhe e drejta
	2+1

	7. 
	Histori e Islamit tek shqiptarët
	2+0

	 
	TOTALI I ORËVE
	16


Semestri –VIII
	Nr.
	Lënda: 
	Orët:

	1. 
	Letërsi arabe
	2+0

	2. 
	Pedagogji 
	2+0

	3. 
	Tekstet e hadithit
	2+1

	4. 
	Shkollat bashkëkohore të tefsirit
	2+1

	5. 
	Punim diplome
	/

	6. 
	Sociologji e religjionit - zgjedhore
	2+0

	7. 
	Psikologji e religjionit – zgjedhore
	2+0

	8. 
	Metodologjia e hulumtimit
	2+0

	 
	TOTALI I ORËVE
	16


Neni 65.
Plani mësimor përmban ndarjen e lëndëve sipas semestrave e viteve, dhe numrin e orëve të ligjëratave e të ushtrimeve praktike gjatë javës.
Programi mësimor paraqet konkretizimin e planit mësimor sipas lëndëve të caktuara dhe, përveç të tjerash, përmban tekstet, doracakët dhe regjistrin e literaturës së detyrueshme, gjithçka është e nevojshme për përvetësimin e materies në lëndë të caktuara.
Propozimin e Programit e harton profesori i lëndës në pajtim me Planin mësimor, duke mbajtur parasysh arritjet e shkencës bashkëkohëse në sferën përktatëse.
Propozimi i dërgohet Komisionit për ndjekjen dhe përpari​min e mësimit, në procedurë të mëtejme.
Neni 66.
Lëndët mësimore janë profesionale, të përgjithshme dhe fa​kultative-zgjedhore.
Lëndët mësimore profesionale dhe të përgjithme janë të detyrueshme.
Lëndët mësimore fakultative-zgjedhore mund të aplikohen me qëllim të zgjerimit të njohurive profesionale dhe të kulturës së përgjithshme të studentëve. Lënda mësimore fakultative që zgjedh studenti, bëhet e detyrueshme..
Neni 67.
Programet mësimore rishqyrtohen së paku një herë në 5 vjet ose në një afat më të shkurtër, nëse shfaqet e nevojshme.
Realizimin e Planit e programit mësimor e ndjek Komi​sioni për përparimin e mësimit, të cilin e zgjedh Këshilli mësimor-shkencor.
Ky komision ka për detyrë t’i paraqesë raport Këshillit mësimor-shkencor në fund të çdo viti akademik.
Neni 68.
Krahas mësimit të rregullt, për nevojat e studentëve me korrespondencë, mund të organizohet mësimi i veçantë në formë kursesh, ciklesh të ligjëratave, konsultimeve dhe në forma të tjera të përshtatshme.
Vendimin për nevojën e aplikimit të këtij mësimi, e merr Këshilli mësimor-shkencor, kurse planin dhe programin e përcakton Komisioni për përparimin e mësimit.
Neni 69.
Vit akademik konsiderohet koha e mësimit, e afateve të provimeve dhe e pushimit, që fillon më 1 tetor të vitit vijues dhe mbaron në fund të shtatorit të vitit të ardhshëm kalendarik.
Mësimi në çdo vit akademik zhvillohet në dy semestra.
Periudha e studimeve (ligjëratave, ushtrimeve, seminareve, kolokiumeve) për vitin akademik përkatës zgjat deri më 31 maj.
Semestri dimëror zgjat prej 1 tetor deri më 15 shkurt të vitit të ardhshëm. Semestri veror zgjat prej 16 shkurt deri më 30 qershor.
Pushimi veror zgjat prej 1 korrik deri më 31 gusht.
Gjatë Ramazanit nuk zhvillohet asnjë formë e mësimit.
Neni 70.
Afatet e provimeve janë të rregullta dhe të jashtë​zakonshme. Afatet e rregullta te provimeve janë: janari, qershori dhe shtatori. Afatet e jashtzakonshme të provimeve janë: prilli dhe nëntori.

Në afatin e provimeve të janarit studentët e rregullt fitojnë të drejtën dhe janë të detyruar t’u shtrohen provimeve njësemestrale dhe kolokuiumeve, kurse studentët me korrespondencë fitojnë të drejtën të hyjnë në provimet e vitit që kanë regjistruar, ose në lëndët e mbetura nga viti paraprak.

Afati i prillit është caktuar vetëm për studentët me korrespondencë, të cilët në këtë afat kanë të drejtë t’u shtrohen provimeve si në afatin e janarit. Në afatin e qershorit dhe të shtatorit studentët e rregullt fitojnë të drejtën t’u shtrohen provimeve në lëndët që kanë ndjekur në atë vit, kurse studentët me korrespondencë kanë të drejtë të hyjnë në provime si në afatin e janarit.

Afati i provimeve të nëntorit, si afat i jashtëzakonshëm, caktohet për studentët e rregullt, të cilëve pas afatit të qershorit e të shtatorit u kanë mbetur pa dhënë (tri) provime.

Neni 71.

Studentët e rregullt janë të detyruar që për lëndët dysemestrale në afatin e janarit të kalojnë me sukses kolokiumin për materien e kaluar, me se fitojnë të drejtën për t’iu shtruar provi​mit integral në afatin e qershorit ose në afate të tjera.

Nëse nuk e kalon me sukses kolokiumin herën e parë, studentit do t’i jepet mundësia që brenda 15 ditësh të dalë sërish në kolokium. Nëse edhe atëherë nuk tregon sukses, e humb të drejtën që t’i sjtrohet provimit integral në afatin e qershorit.

Neni 72.
Shkalla e përvetësimit të materies së lëndës nga studentët vlerësohet në provim (me teste me shkrim, dhe, sipas nevojës, me gojë). 
Për lëndët për të cilat është paraparë verifikimi i njohurive me shkrim dhe me gojë, studenti mund të hyjë në provimin me gojë vetëm nëse e ka kryer me sukses provimin me shkrim. Nëse nuk ka treguar sukses në pjesën e provimit me gojë, studenti ka të drejtë që pjesën me gojë të provimit ta përsërisë në dy afatet e tjera të ardhshme të rregullta të provimeve.

Kandidati i cili gjatë provimit me shkrim braktis provimin pasi të jenë kumtuar temat, merr notë nëgative për provi​min me shkrim, dhe gjithashtu, nëse gjatë provimit me gojë deklaron se heq dorë nga provimi, merr notë negative.

Neni 73.

Studentët e rregullt fitojnë të drejtën për t’iu shtruar verifikimit përfundimtar të njohurive pasi t’i kenë ndjekur lëndët e para​shikuara, dhe të kenë vër​tetuar semestrin e të kenë paraqitur provimin me kohë.

Studentët e rregullt, të cilët notën mesatare e kanë së paku nëntë nga viti paraprak i studimeve, kanë të drejtë t’i shtrohen verifikimit të njohurive para afateve të caktuara të provimeve, me lejen paraprake të dekanit.

Studentët me korrespondencë kanë të drejtë t’u shtrohen provimeve dhe detyrimeve të tjera nga viti i regjistruar i studimeve pas regjistrimit të atij viti, brenda afateve të caktuara në nenin 56.

Provimet janë gjithmonë publike.
Neni 74.
Dituritë e studentit mund të kontrollohen dhe të vlerësohen gjatë mësimit, ndërsa nota merret në provim.
Provimet jepen nga të gjitha lëndët të cilat studenti i ka regjistruar, në bazë të materies së përcaktuar me programin mësimor. Provimit mund t’i shtrohet studenti, i cili i ka kryer të gjitha obligimet e parapara me dispozita ligjore.
Suksesi i arritur në provim është publik.
Të drejtën për shikim në dokumentacionin e provimit, e ka personi zyrtar i cili dëshmon se për këtë ka interes juridik.
Neni 75.
Suksesi i studentit vlerësohet me notat prej pesë (5) deri në dhjetë (10).
Nota dhjetë dhe nota nëntë shprehin suksesin e shkëlq​yeshëm, nota tëtë suksesin shumë të mirë, nota shtatë suksesin e mirë dhe nota gjashtë suksesin e mjaftueshëm. Notat shënohen në indeks.

Nota pesë shpreh suksesin e pamjaftueshëm dhe nuk shënohet në indeks.

Nota e vlerësimit të provimit shënohet në fletëparaqitjen për provim, në indeks dhe në procesverbal, të cilin e mban mësim​dhënësi.

Procesverbali i provimeve dhe fletëparaqitjet i dorëzohen Shërbimit për çështje të studentëve të FSI-së në afat prej 7 ditësh nga dita e kryerjes së provimit. Fakulteti mban evidencë për provimet.

Neni 76.

Studenti që nuk e kalon provimin as për të pestën herë, herën e gjashtë dhe çdo herë tjetër i shtrohet provimit para komisionit që formon dekani, brenda një afati të paktën pas 3 muajsh.

Neni 77.

Mësimdhënësi pyetës dhe studenti që provohet, mund të kërkojnë që në vend që provimi të mbahet para një pyetësi, të mbahet para komisionit në praninë e pyetësit. Lidhur me këtë vendos dekani.

Neni 78.

Studenti i pakënaqur me notën, brenda 24 orësh nga komunikimi i rezultatit, mund të kërkojë që provimi të përsëritet, për​katësisht të vlerësohet para komisionit. Kërkesa për vlerësimin e provimit me komision duhet të jetë e arsyetuar.
Kryetarin dhe dy anëtarët e komisionit i emëron dekani në afatin prej 24 orësh nga marrja e kërkesës, në qoftë se vlerëson se kërkesa është e bazuar në argumente. Anëtar i komisionit duhet të jetë mësimdhënësi i lëndës, por ai nuk mund të jetë kryetar i komisionit.
Dekani cakton kohën e mbajtjes së provimit brenda afatit prej tri ditësh nga dita e paraqitjes së kërkesës së studentit.
Provimi me shkrim, ose pjesa me shkrim, nuk do të përsëritet para komisionit, por ai do të rivlerësohet nga komisioni.
Komisioni merr vendim me shumicë votash.
Neni 79.
Provimi përfundimtar jepet në formë të hartimit dhe të mbroj​tjes së punimit të diplomës. Të drejtën e provimit të diplomës e ka absolventi që ka dhënë me sukses të gjitha provimet e parashikuara me Planin mësimor.
Procedura lidhur me hartimin dhe me mbrojtjen e punimit të diplomës rregullohet me regullore të veçantë.
Neni 80.
Me qëllim të përmisimit të cilësisë së studimeve dhe të stimulimit të studentëve të vyeshëm e të talentuar, formohet një fond i veçantë, nga i cili do të ndahen shpërblime vjetore për rezultatet më të mira në studimin e disiplinave të caktuara mësimore.
Kandidatët dhe lartësinë e shpërblimeve për disiplinat e caktuara, si dhe kushtet e procedurës për ndarjen e tyre, do t’i caktojë Këshilli mësimor-shkencor, me vendim të veçantë.
Neni 81.
Orari i provimeve shpallet së paku dy javë para se të fillojnë provimet.
Provimeve u shtrohen vetëm studentët që i kanë paraqitur provimet me kohë.
Nuk lejohet pyetja e studentëve individualisht jashtë hapësirës të FSI-së dhe pas orarit të provimeve.
Studimet pasuniversitare
Neni 82.
Studimet pasuniversitare organizohen për arritjen e shkallës shkencore të magjistrit dhe zgjasin katër semestra.
Studimet pasuniversitare zhvillohen sipas Planit mësimor dhe programeve mësimore që i nxjerr Këshilli mësimor-shkencor.
Plani mësimor i studimeve pasuniversitare është pjesë përbërëse e Statutit të Fakultetit.
Neni 83.
Organizimi i sutdimeve pasuniversitare, kushtet dhe procedura për arritjen e shkallës shkencore të magjistrit dhe çështjet e tjera, do të bëhen në mënyrë analoge me dispozita përkatëse të Universitetit të Prishtinës dhe Universiteteve të tjera.
Neni 84.
Në Fakultet mund të arrihet edhe shkalla shkencore doktor shkence me mbrojtjen e disertacionit të doktoraturës.
Lidhur me kushtet dhe procedurën për arritjen e shkallës shkencore doktor shkence do të zbatohen në mënyrë analoge dispozitat e Ligjit mbi Universitetin e Prishtinës dhe Universitete të tjera.

Puna kërkimore-shkencore

Neni 85.

Puna kërkimore-shkencore organizohet për përparimin e di​siplinave shkencore që studiohen në Fakultet dhe që janë përcaktuar me Planin dhe Programin mësimor.

Puna kërkimore-shkencore zhvillohet sipas programit që nxj​err Këshilli mësimor-shkencor.
Mesimdhënësit dhe bashkëpunëtorët programin e punës kërkimore-shkencore e realizojnë në kuadër të detyrimeve të tyre të punës.
Neni 86.
Për realizimin e detyrave lidhur me punën mësimore dhe kërkimore-shkencore për të gjitha disiplinat që studiohen në Fakultet, themelohen katedra, seminare, bibilioteka dhe institucione të tjera.
Vendimin për themelimin dhe organizimin e institucioneve si dhe për mënyrën e punës së tyre, e merr Këshilli mësimor-shkencor me propozimin e dekanit.
Neni 87.
Katedrat janë njësi mësimore-shkencore, të cilat, me qëllim të përparimit të mësismit e të punës shkencore, i bashkojnë mësimdhënësit dhe bashkëpunëtorët e grupeve të caktuara të lëndëve të ngjashme.
Neni 88.
Seminaret janë njësi mësimore-shkencore të Fakultetit, që organizojnë dhe bashkërendojnë punën mësimore e kërkimore-shkencore të anëtarëve të vet, përsosin dhe zhvillojnë metodat e punës mësimore-shkencore, të punës për ngritjen dhe perfeksi​onimin e brezave të rinj mësimorë-shkencorë, ndihmojnë orga​nizimin e mësimit në Fakultet, realizojnë bashkëpunimin profesional dhe shkencor me institucione e me organizata të tjera e me individë, dhe botojnë punimet e anëtarëve të vet.
Neni 89.
Biblioteka e Fakultetit shërben për qëllime mesimore, për punë shkencore të mësimdhënësve, bashkëpunëtorëve dhe të studentëve.
Bibliotekën e udhëheq, sipas kërkesave të bibliotekarisë bashkëkohore, personi që ka arsim universitar dhe njeh gjuhën arabe dhe një gjuhë europiane.
Veprimtaritë e tjera
Neni 90.
Krahas punës mësimore dhe kërkimore-shkencore, Fakulteti organizon edhe veprimtari botuese dhe, sipas nevojës, cakton dhe mban tubime shkencore, seminare për nëpunësit fetarë dhe ligjërata publike.
Neni 91.
Veprimtaria botuese e Fakultetit përfshin botimin e teksteve, dispensave, studimeve shkencore dhe të veprave të tjera lidhur me procesin mësimor në Fakultet, si dhe bën prezantimin e shkencës islame.

Fakulteti boton rregullisht “Planin e veprimtarisë mësimore dhe shkencore për vitin akademik”.
Neni 92.
Për publikimin e rezultateve të punës kërkomore-shkencore të mësimdhënësve dhe të bashkëpunëtorëve, Fakulteti do të botojë rregullisht vjetarin me titull “Buletini i punimeve të Fakultetit të Studimeve Islame të Prishtinës”.
Në këtë Buletin botohen vetëm punimet shkencore dhe profesionale sipas formave që përcakton redaksia, duke iu përmbajtur kritereve përgjithësisht të pranuara.
Punimet e botuara në Buletin, në rend të parë merren parasysh në procesin e zgjedhjes së mësimdhënësve dhe asistentëve si dhe për arritjen e kushteve për marrjen e titujve akademikë.
VI - FINACIMI I FAKULTETIT
Neni 93.
Financimi i Fakultetit bëhet në bazë të Planit financiar nga mjetet e fondit të veçantë “Bejtul-mal”, që është në kompetencën e Kryesisë së Bashkësisë Islame të Republikës së Kosovës. Mënyra e ndarjes së mjeteve të “Bejtul-malit” rregullohet me rregullore te veçantë.
Neni 94.
Plani financiar i Fakultetit përmban:
- shumën bruto të të ardhurave personale të punonjësve të Fakultetit,
- shpenzimet e blerjes së mjeteve themelore,
- shpenzimet e blerjes së mjeteve të konsumit,
- shpenzimet e mirëmbajtjes investuese,
- shpenzimet e mirëmbajtjes vijuese,
- shpenzimet e regjisë,
- shpenzimet e zgjerimit të fondit të bibliotekës,
- shpenzimet e veprimtarisë botuese,
- shpenzimet e punës kërkimore-shkencore,
- shpenzimet për tubime shkencore, seminare dhe ekskursione shkencore.
Neni 95.
Fakulteti mund të sigurojë mjete edhe nëpërmjet vakëfimit dhe dhuratave të destinuara, si dhe burimeve të tjera e t’i disponojë ato ekskluzivisht për qëllimet për të cilat janë desti​nuar.
Neni 96.
Mjetet që i siguron Fakulteti me punën e vet ose me vepri​mtarinë botuese, do të derdhen në Fondin e solidaritetit dhe në Fondin për përparimin e punës kërkimore-shkencore.
Vendimin lidhur me mjetet e shpenzuara nga këto fonde, e merr KMSH i Fakultetit, me propozimin e dekanit.
VII - PËRGJEGJËSIA MATERIALE DHE DISIPLINORE
Neni 97.
Mësimdhënësit, bashkëpunëtorët dhe punonjësit e tjerë në Fakultet si dhe studentët, janë të detyruar t’i kompensojnë Faku​ltetit dëmin që shkaktojnë me qëllim ose nga pakujdesia.

Neni 98.
Për shkeljen e dispozitave të Kushtetutës së Bashkësisë Islame Kosovës, të këtij Statuti dhe të akteve të tjera të përgjithshme të Bashkësisë Islame,  mësimdhënësit, bashkëpunëtorët dhe punonjësit e tjerë në Fakultet si dhe studentët - i nënshtrohen përgjegjësisë disiplinore.
Neni 99.
Shkeljet e dispozitave që i nënshtrohen përgjegjësisë disiplinore, mund të jenë të rënda dhe të lehta.
Shkelje të rënda konsiderohen veprimet që paraqesin cenimin e normave islame të sjelljes, veprimet që pengojnë dukshëm rrjedhën normale të punës në Fakultet ose veprimet me të cilat cenohen normat të miratuara përgjithësisht të sjelljeve në marrëdhëniet ndërnjerëzore. 
Shkelje të lehta konsiderohen parregullsitë në kryerjen e detyrave të detyrimeve të rregullta, të cilat pengojnë dukshëm rrjedhën normale të mësimit dhe të veprimtarive të tjera të Fakultetit.
Neni 100.
Përgjegjësia disiplinore përcaktohet në bazë të Rregullores së nëpunësve të Bashkësisë Islame.
Neni 101.
Për shkelje të rëndë të dispozitave nga neni 99, studentëve mund t’u shqiptohen masat disiplinore: vërejtje me shkrim, vërejtje publike dhe përjashtim.

Neni 102.
Epror disiplinor për vlerësimin e shkeljeve disiplinore nga neni 99 është dekani i Fakultetit.
Neni 103.
Procedura disiplinore ka dy shkallë.
Në shkallën e parë vendos komisioni disiplinor, të cilin e emëron KMSH i Fakultetit. Nëse procedura disiplinore zhvillohet kundër studentit, një nga anëtarët e komisionit duhet të jetë përfaqësuesi i studentëve.

Neni 104.

Ankesat kundër aktvendimit të komisionit disiplinor të shka​llës së parë i zgjidh Komisioni disiplinor i Kryesisë së Bashkësisë Islame të Republikës së Kosovës.

Neni 105.
Procedura disiplinore zhvillohet drejtpërdrejt, gojarisht dhe publikisht, me qëllim të konstatimit sa më objektiv të së vërtetës materiale.
VIII - STATUTI DHE AKTET E TJERA TË PËRGJITHSHME TË FAKULTETIT
Neni 106
Përveç Statutit, Fakulteti nxjerr rregullore, vendime, udhëzime, rekomandime etj..

Statutin e Fakultetit dhe aktet e tjera të përgjithshme i nxjerr KMSh i Fakultetit.

Statuti ose aktet e tjera të përgjithshme konsiderohen të miratuara nëse për to votojnë shumica e anëtarëve të KMSh dhe pasi për to ta ketë dhënë pëlqimin Kryesia e Bashkësisë Islame të Kosovës.

Aktet e përgjithshme të Fakultetit i nënshkruan dekani.
Neni 107.
Aktet e përgjithshme të Fakultetit shpallen në mjetet për​katëse të informacionit të Bashkesisë Islame dhe në tabelën e shpalljeve të Fakultetit.
Aktet e përgjithshme të Fakultetit fuqizohen ditën e tetë nga dita e shpalljes në tabelën e shpalljeve të Fakultetit.
Tekstet burimore të akteve të përgjithshme ruhen në doku​mentacion të veçantë të Fakultetit, për të cilin përgjigjet sekretari.
Neni 108.
KMSh i Fakultetit do t’i nxjerrë këto akte të përgjithshme: Rregulloren e punës së Këshillit mësimor-shkencor, Rregulloren për sistematizimin e vendeve të punës dhe për të ardhurat personale, Rregulloren për veprimtarinë botuese, Rregulloren për hartimin dhe mbrojtjen e punimeve të seminarit e të diplomës, Rregulloren për hartimin dhe mbrojtjen e tezës së magjistraturës dhe doktoraturës, Rregulloren për punën e bibliotekës dhe aktet e udhëzimet e tjera me të cilat rregullohet puna në Fakultet.
Neni 109.
Iniciativën për nxjerrjen, ndryshimin, ose plotësimin e akteve të përgjithshme mund ta marrin: Këshilli mësimor-shkencor, dek​ani i Fakultetit, Kryesia e Bashkësisë Islame.
IX - DISPOZITAT KALIMTARE
DHE TË FUNDIT
Neni 110.
Pas hyrjes në fuqi të këtij Statuti, më së voni brenda afatit prej 90 ditësh, do të bëhet zgjedhja e organeve të parashikuara me këtë Statut.
Me konstituimin e organeve të zgjedhura të parashikuara me këtë Statut, pushon mandati i organeve të deritashme.
Neni 111.
Afati për zgjedhjen dhe rizgjedhjen e mësimdhënësve dhe të bashkëpunëtorëve fillon nga dita e hyrjes në fuqi të këtij Statuti.
Neni 112.
Ky Statut hyn në fuqi pas dhënies së pëlqimit nga ana e Kryesisë të Bashkësisë Islame të Kosovës, kurse do të nisë të zbatohet pas tetë ditësh nga dita e miratimit.
KRYETARI I KRYESISË SË BIRK-së TË KOSOVËS
Mr. Naim Tërnava

